
விது³ரப்ரோக்தம் ஶ்ரீக்ரு’ஷ்ணப³ந்த⁴நோத்³யமஸ்ய
நிஷ்ப²லத்வவர்ணநம்

ப்ராக்³ஜ்யோதிஷக³தம் ஶௌரிம் நரக:ஸஹ தா³நவை: ।
க்³ரஹீதும் நாஶகத்தத்ர தம் த்வம் ப்ரார்த²யஸே ப³லாத் ॥ 44॥
அநேந ஹி ஹதா பா³ல்யே பூதநா ஶிஶுநா ததா² ।
கோ³வர்த⁴நோ தா⁴ரிதஶ்ச க³வார்தே² ப⁴ரதர்ஷப⁴ ॥ 45॥
அரிஷ்டோ தே⁴நுகஶ்சைவ சாணூரஶ்ச மஹாப³ல: ।
அஶ்வராஜஶ்ச நிஹத: கம்ஸஶ்சாரிஷ்டமாசரந் ॥ 46॥
ஜராஸந்த⁴ஶ்ச வக்ரஶ்ச ஶிஶுபாலஶ்ச வீர்யவாந் ।
பா³ணஶ்ச நிஹத:ஸங்க்²யே ராஜாநஶ்ச நிஷூதி³தா:॥ 47॥
வருணோ நிர்ஜிதோ ராஜா பாவகஶ்சாமிதௌஜஸா ।
பாரிஜாதம் ச ஹரதா ஜித:ஸாக்ஷாச்ச²சீபதி:॥ 48॥
ஏகார்ணவே ஶயாநேந ஹதௌ தௌ மது⁴கைடபௌ⁴ ।
ஜந்மாந்தரமுபாக³ம்ய ஹயக்³ரீவஸ்ததா²ஹத:॥ 49॥
அயம் கர்தா ந க்ரியதே காரணம் சாபி பௌருஷே ।
யத்³யதி³ச்சே²த³யம் ஶௌரிஸ்தத்தத்குர்யாத³யத்நத:॥ 50॥
தம் ந பு³த்⁴யஸி கோ³விந்த³ம் கோ⁴ரவிக்ரமமச்யுதம் ।
ஆஶீவிஷமிவ க்ருத்³த⁴ம் தேஜோராஶிமநிர்ஜிதம் ॥ 51॥
ப்ரத⁴ர்ஷயந்மஹாபா³ஹும் க்ரு’ஷ்ணமக்லிஷ்டகாரிணம் ।
பதங்கோ³ऽக்³நிமிவாஸாத்³ய ஸாமாத்யோ ந ப⁴விஷ்யஸி ॥ 52॥
இதி மஹாபா⁴ரதே உத்³யோக³பர்வணி 128அத்⁴யாயாந்தர்க³தம்
விது³ரப்ரோக்தம் து³ர்யோத⁴நஸ்யஶ்ரீக்ரு’ஷ்ணப³ந்த⁴நோத்³யமஸ்ய நிஷ்ப²லத்வவர்ணநம்
ஸம்பூர்ணம் ।
மஹாபா⁴ரத । உத்³யோக³பர்வ । அத்⁴யாய 128/44-50॥

